
GEOGRAFIYA 
FANLARINI O‘QITISHDA 
IQTISODIY VA IJTIMOIY 

KOMPETENSIYALARNING 
O‘RNI VA AHAMIYATI

Xoliqova Mahbuba Orifjonovna
Navoiy davlat universiteti geografiya kafedrasi dotsenti, PhD

ORCID:0009-0006-0588-3772
Annotatsiya: Ushbu maqolada geografiya ta’limining talabalarda huquqiy kompetensiyalarni rivojlantirishdagi pedagogik 
imkoniyatlari tadqiq etiladi. O‘lkashunoslik, O‘zbekiston iqtisodiy va ijtimoiy geografiyasi hamda demografiya fanlari maz-
munini konstitutsiyaviy-huquqiy me’yorlar bilan uyg‘unlashtirish orqali talabalarda fuqarolik mas’uliyati, ekologik-huquqiy 
madaniyat, tarixiy-madaniy merosga ehtiyotkorona munosabat va mamlakat hududiy yaxlitligiga daxldorlik tuyg‘usini 
shakllantirish imkoniyatlari ochib berilgan.

Kalit so‘zlar: geografiya ta’limi, huquqiy kompetensiya, konstitutsiyaviy bilim, fanlararo integratsiya, o‘lkashunoslik, 
ekologik-huquqiy madaniyat, tabiiy resurslar, madaniy meros, demografiya, fuqarolik mas’uliyati.
Abstract: This article examines the pedagogical potential of geography education in developing students’ legal compe-
tencies. It explores the opportunities for fostering civic responsibility, environmental and legal culture, a careful attitude 
toward historical and cultural heritage, and a sense of belonging to the territorial integrity of the country by integrating 
the content of local studies, the economic and social geography of Uzbekistan, and demography with constitutional and 
legal norms.

Key words: geography education, legal competence, constitutional knowledge, interdisciplinary integration, local studies, 
environmental and legal culture, natural resources, cultural heritage, demography, civic responsibility.
Аннотация: В статье исследуется педагогический потенциал географического образования в развитии правовых 
компетенций студентов. Раскрываются возможности формирования у студентов гражданской ответственности, 
эколого-правовой культуры, бережного отношения к историко-культурному наследию и чувства сопричастности к 
территориальной целостности страны посредством интеграции содержания краеведения, экономической и соци-
альной географии Узбекистана, а также демографии с конституционно-правовыми нормами.

Ключевые слова: географическое образование, правовая компетентность, конституционные знания, междис-
циплинарная интеграция, краеведение, эколого-правовая культура, природные ресурсы, культурное наследие, 
демография, гражданская ответственность.

KIRISH
Respublikamizda ta’lim sohasida juda ko‘p islohotlar va talimga oid turli yangiliklar   yaratilmoqda. Vatani-

mizning kelgusi istiqboli uchun hissa qo‘shadigan bilimli, ma’naviy yetuk, teran fikrlay oladigan avlodlarni tarbi-
yalash olib borilayotgan islohotlarning asosiy maqsadidir. Bunday yoshlarni tarbiyalash Oliy talimda faoliyat olib 
borayotgan proffessor-o‘qituvchilar zimmasiga katta mas’uliyat yuklaydi. Har bir o‘qituvchi ushbu mas’uliyatli 
vazifani bajarar ekan, o‘z fanini o‘qitish jarayonida talabalarni zamon bilan hamnafas bo‘lib yashashlari uchun 
yetarli shart-sharoitlar yaratib berishga harakat qiladi, hamda ta’lim-tarbiya jarayonida yuqori sifat samarador-
likka erishishni asosiy maqsad qilib qo‘yadi. 

Hozirgi davrda Respublikamiz hududidagi barcha Oliy ta’limda yo‘nalishlarida o‘qitilayotgan o‘quv fanlari 
o‘zaro bir-biri bilan bog‘liqlikda, integratsiya tarzida o‘qitilmoqda. Bu borada, geografiya fanlari orasida 
O‘lkashunoslik va O‘zbekiston iqtisodiy va ijtimoiy geografiyasi fanlarini o‘qitish talabalarning hudud haqidagi 
tasavvurlarini kengaytirish, geografik jarayonlarni tahlil qilish va nazariy bilimlarni amaliyot bilan bog‘lashga 
xizmat qiladi [1; 2; 3]. Shuningdek, ushbu fanlarni boshqa fanlar bilan integratsiyalash talabalarning madaniy 
meros va konstitutsiyaviy bilimlarini boyitishga yordam berishi mumkin. 

MAVZUGA OID ADABIYOTLAR SHARHI
Geografiya fanlarini o‘qitishda iqtisodiy va ijtimoiy kompetensiyalarni shakllantirish masalasi zamonaviy 

pedagogika, geografiya ta’limi metodikasi hamda kompetensiyaviy yondashuvning muhim yo‘nalishlaridan 
biri hisoblanadi. Mazkur muammoning ilmiy-nazariy asoslarini o‘rganishda kompetensiyaviy ta’lim, geografik 
tafakkur, iqtisodiy savodxonlik, ijtimoiy faollik va amaliy bilimlarni rivojlantirishga oid tadqiqotlar muhim ahamiyat 
kasb etadi [4; 5; 6; 7; 8].

Kompetensiyaviy yondashuv ta’lim jarayonida bilimlarni o‘zlashtirish bilan bir qatorda, ularni real hayotiy 
vaziyatlarda qo‘llash zarurligini ta’kidlaydi. Geografiya ta’limida kompetensiyaga asoslangan o‘qituvchi tayyor-
lash masalasi Hemmer va Uphues tadqiqotida yoritilgan [6]. Ushbu nazariy qarashlar geografiya fanlarini o‘qi
tishda o‘quvchilarning iqtisodiy hodisalarni tahlil qilish, ijtimoiy jarayonlarni tushunish, mustaqil qaror qabul 
qilish va muammolarga yechim topish ko‘nikmalarini rivojlantirish uchun metodologik asos bo‘la oladi.

M. Solem, D. Lambert va S. Tani tadqiqotlarida geografiya ta’limining maqsadlari, qadriyatlari hamda 
o‘quvchilarning imkoniyatlarini rivojlantirish masalalari yoritilgan. Ushbu yondashuv hududiy jarayonlarni tahlil 
qilish va ijtimoiy muammolarga geografik nuqtayi nazardan yondashish ko‘nikmalarini shakllantirishga nazariy 
asos bo‘la oladi [4; 5].

Mahalliy olimlar orasida X. Vahobov, N.R. Alimqulov va N.B. Sultanovalarning “Geografiya o‘qitish meto-
dikasi” darsligi geografiya ta’limining nazariy va metodik asoslarini yorituvchi muhim manbalardan biridir [1]. 
Mazkur asarda geografiya o‘qitish metodikasining maqsad va vazifalari, bo‘lajak geografiya o‘qituvchilari
ning ilmiy-metodik tayyorgarligini rivojlantirish hamda geografiya ta’limidagi dolzarb muammolar yoritilgan. 
Geografiya ta’limida o‘quv jarayonini takomillashtirish va zamonaviy metodlardan foydalanish masalalarini 
yoritishda geografiya o‘qitish metodikasiga oid mahalliy manbalar muhim ahamiyatga ega [1; 2; 3]. 

Shuningdek, R. Qurbonniyozovning geografiya o‘qitish metodikasiga oid ishlari [2], O. Mo‘minovning geog
rafiya ta’limi metodikasiga bag‘ishlangan tadqiqoti [3] hamda M. Abdullayevning “Umumiy o‘rta ta’lim maktablarida 
‘Jahon iqtisodiy va ijtimoiy geografiyasi’ fanini o‘qitish nazariyasi va metodikasi” nomli maqolasi [7] mavzuning 
ilmiy-metodik asoslarini ochib berishda muhim manbalar hisoblanadi. Xususan, M. Abdullayev tadqiqotida iqti-
sodiy va ijtimoiy geografiyani o‘qitish, fanning maqsad va vazifalari hamda ilmiy-amaliy kompetensiyalar bilan 
bog‘liq masalalar yoritilgan. Geografiya ta’limida xaritalar, amaliy topshiriqlar va loyiha ishlaridan foydalanish 
geografik bilimlarni amaliy faoliyat bilan bog‘lash imkonini beradi [1; 6; 8]. 

Yuqorida ko‘rib chiqilgan ilmiy manbalar tahlili shuni ko‘rsatadiki, xorijiy va mahalliy tadqiqotlarda geografiya 
ta’limi mazmunini takomillashtirish, geografik tafakkurni rivojlantirish va kompetensiyaviy yondashuvni joriy 
etish masalalariga alohida e’tibor qaratilgan [1; 4; 5; 6; 7; 8]. Biroq iqtisodiy va ijtimoiy kompetensiyalarni geografiya 
fanlarini o‘qitish jarayonida o‘zaro uzviy bog‘liq holda rivojlantirish, ularning tarkibiy qismlarini aniqlash hamda 
samarali shakllantirish usullarini yagona metodik yondashuv asosida yoritish masalasi yanada chuqur tadqiq 
etishni talab qiladi.

TADQIQOT METODOLOGIYASI
Mamlakatimiz hududida istiqomat qilayotgan har bir fuqaro avvalo vatan oldidagi burchi, tabiat oldidagi 

burch va majburiyatlarini bilishlari hamda ularga amal qilishlari  kerak  bo‘ladi. Ushbu majburiyatlar va burch 
masalalarini nafaqat ijtimoiy-iqtisodiy fanlarda, balki geografiya ta’limida ham yoritish maqsadga muvofiq 
bo‘ladi. Geografiya ta’limi metodikasiga oid manbalarda fan mazmunini hayotiy vaziyatlar va amaliy faoliyat 
bilan bog‘lashning ahamiyati ta’kidlanadi [1; 2; 3]. 

Ma’lumki Oliy talimda tahsil olayotgan barcha talabalar Respublikamiz maydoni, uning chegaralari, yer 
osti va yer usti boyliklari, tabiati, ularni muhofaza qilish va  ulardan oqilona foydalanish  haqidagi ilk ma’lumo-
tlarni talim olgan umumtalim maktablarida O‘zbekiston iqtisodiy va ijtimoiy geografiyasi (8-sinf geografiyasi) 
fanida  o‘rganadilar. Tabiatni muhofaza qilish va tabiatdan foydalanish  prinsiplari ham O‘zbekiston Respublikasi 
Konstitutsiyasida o‘z aksini topgan. Davlat tashkilotlarining bu sohadagi faoliyati ham Konstitutsiyada belgi
langan.Navoi Davlat Universitetining Geografiya va iqtisodiy bilim asoslari talim yo‘nalishi IV-kurs talabalariga 
O‘lkashunoslik fani Geografiya kafedrasi o‘qituvchilari tomonidan o‘qitiladi. Fan mavzularini o‘qitish jarayonida 
“O‘zbekiston hududida faoliyat yuritayotgan muzeylar” mavzusini Konstitutsiyada belgilangan qoidalar bilan 
bog‘lab o‘qitish samarali metodik yondashuv bo‘lishi mumkin. Fanlararo integratsiya va amaliy topshiriqlardan 
foydalanish geografiya ta’limi metodikasini takomillashtirishga xizmat qiladi [1; 2; 8].

Chunki O‘zbekiston hududida yashayotgan  har bir shaxs avvalo vatan oldidagi burchi  va majburiyatlarini 
bilishlari hamda ularga amal qilishlari  kerak  bo‘ladi.

O‘lka yoki joyning san’atini hamda xalq hunarmandchiligini o‘rganish umumiy o‘lkashunoslikni ajralmas 
tarkibiy qismi hisoblanadi. San’at yodgorliklarida mamlakatning zamonaviy va qadimiy tarixi aks etgan bo‘la-
di.O‘zbekistonning har bir o‘lkasi o‘zbek adabiyoti tarixi bilan chambarchars bog‘langan. Har bir o‘lka yoki joy 
o‘z adabiy traditsiyasiga, yodgorliklariga va muzeylariga ega.

Hozirgacha yetib kelgan tarixiy yodgorliklar va yozma manbalar diyorimizda uzoq moziyda, ayniqsa, 
o‘rta asrlarda ilm-fan, madaniyat gullab-yashnaganidan darak beradi.“Madaniy meros ob’ektlarini muhofaza 
qilish va ulardan foydalanish to‘g‘risida”gi Qonun asosida mamlakatimizda ko‘plab madaniy meros ob’ektlari 
davlat muhofazasiga olindi. Jahon sivilizatsiyasida katta o‘rin tutgan me’moriy obidalar, arxeologik ob’ektlar, 
tarixiy shahristonlar, monumental san’at yodgorliklarini o‘rganish, hisobga olish, asrab-avaylash, ularni kelajak 
avlodga yetkazishga yo‘naltirilgan ishlar belgilandi.

Tarixiy, madaniy va ma’naviy merosimizni o‘rganish, ilmiy xulosalar berish bo‘yicha bugungi kunda nafaqat 
O‘zbekiston olimlari shug‘ullanayotgani, balki bunga xorijlik ekspertlar katta qiziqish bildirayotgani ham diqqatga 
sazovor. Jumladan, ular tashkil qilinayotgan ko‘plab ilmiy ekspeditsiyalarda ishtirok etishmoqda.Xalqaro tashki-
lotlar tomonidan tarixiy obidalarni saqlab qolishga oid qator normativ-huquqiy hujjatlar qabul qilingan. 

Jumladan, Samarqand, Buxoro, Xiva shaharlari va Respublikamizning boshqa hududlaridagi bir qancha 
madaniy meros ob’ektlari YuNESKO tashkiloti tomonidan ro‘yxatga olinib, muhofaza qilinadi.Sharq mutafakkir-
larining dunyo tamadduniga qo‘shgan salmoqli hissasining jahon miqyosida tan olinishi ko‘p narsani anglatadi. 
Farovon zaminimizda yashab o‘tgan jahonga mashhur allomalarimiz o‘zlarining chuqur dunyoqarashi, izla
nishlari, bebaho ixtirolari bilan tarixda o‘chmas iz qoldirishgan.Ya’ni Buyuk Ipak yo‘lida joylashgan, Sharq va 
G‘arbni mustahkam bog‘lab turgan, qadim va betakror yurtimiz azaldan taniqli ilm-fan namoyondalari bilan 
dovruq qozongan. 

Ularning tarix, adabiyot, san’at, falsafa, tibbiyot, matematika, kimyo, astronomiya, me’morchilik, dehqon-
chilik, pedagogika kabi sohalardagi asarlari nafaqat xalqimizning, balki butun insoniyatning bebaho boyligidir. 
Prezidentimiz tomonidan aytib o‘tilganidek,”Bunday boy merosga ega bo‘lgan xalq dunyoda kamdan-kam 
topiladi”. Buyuk ajdodlarimizning ulkan ilmiy kashfiyotlari yana ming yillar davomida farzandlarimizning barkamol 
avlod sifatida voyaga yetishida muhim ma’no-mazmun kasb etadi. 

TAHLIL VA NATIJALAR
Bugungi kunda mamlakatimiz hududidagi 7000 dan ortiq madaniy meros durdonalari, minglab arxeologik 

ob’ektlar va topilmalar, qazilmalar buni yaqqol isbotlab beradi.Ular qadim tarixdagi madaniy hayot, ajdodlarimiz 
turmush tarzini o‘rganishda beqiyos ahamiyatga ega.

Istiqlolning dastlabki yillaridan boshlab yurtimizda ana shu yodgorliklarni qayta tiklash, ta’mirlash, 
restavratsiya qilish, arxeologik izlanishlar olib borish ishlarini qo‘llab-quvvatlash, yangi muzeylar barpo etishga 
katta e’tibor qaratilyapti.Buning uchun mamlakatimizda zarur tashkiliy-huquqiy poydevor yaratildi. Eng avvalo, 
Konstitutsiyamizning 49-moddasida fuqarolar O‘zbekiston xalqining tarixiy, ma’naviy va madaniy merosini 
avaylab asrashga majburligi, madaniyat yodgorliklari davlat muhofazasida ekanligi belgilab qo‘yilgan.

Tarixiy yodgorliklar, me’moriy obidalar, adabiyot, tasviriy va amaliy san’at asarlari, arxeologik topilmalar, 
milliy va xalqaro ahamiyatga ega bo‘lgan majmualar Davlat tomonidan muxofaza etiladi.O‘zbekistonda yodgor-
liklarni muhofaza etish, asosan, XX-asrning 20-yillaridan boshlangan.

Hozir O‘zbekiston Respublikasi Madaniyat ishlari vazirligi huzuridagi Madaniy meros ob’ektlarini muhofaza 
qilish va ulardan foydalanish ilmiy ishlab chiqarish Bosh boshqarmasi shug‘ullanmoqda. Respublika hududida 
va chet mamlakatlarda saqlanayotgan noyob qo‘lyozmalar, madaniy, tarixiy yodgorliklar, hunarmandchilik, xalq 
og‘zaki ijodi namunalari, san’at va badiiy asarlar, teatr musiqa, qadimgi davlatchilik tarixiga oid hujjatlar, qadimgi 
cholg‘u asboblarini yig‘ish, saklash va boshqalar bilan shug‘ullanish maqsadida “Oltin meros” xalqaro xayriya 
jamg‘armasi tuzilgan (1999 y. 12 okt.).

Vazirlar Mahkamasining 4.10.2019 yildagi  846-son qarori bilan Moddiy madaniy merosning ko‘chmas 
mulk ob’ektlari milliy ro‘yxati tasdiqlangan.Respublikada moddiy merosning ko‘chmas mulk ob’ektlari jami soni 
8208 ta bo‘lib, shundan 4748 ta arxeologiya yodgorliklari, 2 250 ta arxitektura yodgorliklari, 678 ta monumental 
san’at yodgorliklari, 532 ta  diqqatga sazovor joylar.Mazkur ob’yektlarning 7123 tasi davlat mulki va 353 tasi 
xususiy mulk hisoblanadi.

Tabiatni muhofaza qilishga qaratilgan qonunlarni buzgan shaxslar ma’muriy, moddiy va jinoiy javobgar-
likka tortilishi alohida ta’kidlab o‘tilgan. Xususan, O‘zbekiston Respublikasi Konstitutsiyasining 3-moddasida 
Respublikamizning chegarasi va xududi daxlsiz va bo‘linmasligi ta’kidlab o‘tilgan.

Ma’lumki, mamlakatimizdagi demografik holat, uning aholisi, urbanizatsiya darajasi, Respublikamiz 
hududida istiqomat qilayotgan millat va elatlar haqidagi ma’lumotlar Oliy talimda ham boshqa ayrim fanlar 
qatori    Demografiya asoslari   fanida o‘qitiladi.Bizning mamlakatimizda, 130 dan ortiq millat va elat vakillari 
yashaydi. Konstitutsiyamizning 18-moddasida “O‘zbekiston Respublikasida barcha fuqarolar bir xil huquq va 
erkinliklarga ega bo‘lib, jinsi, irqi, millati, tili, dini, ijtimoiy kelib chiqishi, e’tiqodi, shaxsi va ijtimoiy mavqeidan 
qat’iy nazar, qonun oldida tengdirlar” deyilgan.

Respublikamiz Konstitutsiyasida tabiatdan foydalanish va tabiiy resurslardan foydalanish masalalariga 
ham to‘xtalib o‘tilgan. Tabiatni muhofaza qilish va undan oqilona foydalanish, avvalo, tabiat qonunlarini tadqiq 

qilish va ularga qat’iy amal qilishni taqozo etadi. Geografiya fanining o‘qitilishida tabiat bilan jamiyatning uzviy 
aloqalari, ular o‘rtasidagi nomutanosibliklar, tabiiy boyliklarning insonlar hayotidagi ahamiyati, tabiatdan noto‘g‘ri 
foydalanishning salbiy oqibatlari ham chuqur o‘rganiladi. Bu holatlar ham Konstitutsiyamizda qonuniy kuchga 
keltirilgan. Jumladan, Konstitutsiyaning 50 moddasida fuqarolar atrof, tabiiy muhitga ehtiyotkorona munosa-
batda bo‘lishga majbur ekanliklari ta’kidlab o‘tilgan.Tabiiy resurslar-insonlarning yashashi uchun asosiy  vosita 
hisoblanib, inson o‘zi uchun zarur bo‘lgan barcha ne’matlarini  tabiatdan oladi va tabiiy resurslarsiz  o‘z faoliya-
tini amalga oshira olmaydi. 

Bu borada Respublikamiz o‘z taraqqiyoti va istiqbolini oldindan uzoq muddatga mo‘ljallay oladigan va tabiiy 
resurslardan o‘zi belgilagan maqsadi yo‘lida foydalanish imkoniga ega bo‘lgan jamiyatga aylanmoqda va  tabi-
atdan oqilona foydalanmoqda deb xulosa chiqarishimiz mumkin. Buning yaqqol misoli sifatida Konstitutsiya
mizning 55-moddasida “Yer, yer osti boyliklari, suv, o‘simlik va hayvonot dunyosi hamda boshqa tabiiy zaxiralar 
umummilliy boylikdir, ulardan oqilona foydalanish zarur va ular davlat muhofazasidir” deb ta’kidlanganligini 
keltirishimiz mumkin. Bundan ko‘rinib turibdiki, ushbu moddada keltirilgan tabiat unsurlari cheklanganligini va 
shuning uchun ulardan oqilona foydalanish masalalari ham qonun bilan mustahkamlab qo‘yilgan.

XULOSA VA TAKLIFLAR
Demak, geografiya darslarini tashkil etishda Respublikamiz haqida ma’lumot berilishi bilan birga ushbu 

ma’lumotlarning huquqiy asoslarini ham ta’kidlab o‘tish o‘quvchilarning tayanch bilimlarga ega bo‘lishiga 
yordam beradi [1; 6; 8].

Xulosa o‘rnida shuni aytish mumkinki, Oliy ta’lim muassalarida tahsil olayotgan talabalar o‘quv fanlari bilan 
integratsiya tarzida  Konstitutsiyaviy bilimlarni egallashi tabiiy va iqtisodiy, ijtimoiy, siyosiy jarayonlarga baho 
berishi, ularning dunyoqarashlarini kengayishiga yordam berar ekan.

Zero, ona Vatanimiz o‘z mustaqilligini qo‘lga kiritgach, ona tuprog‘imizda yashayotgan, erkinlik havosidan 
nafas olayotgan yoshlarimizni har tomonlama yetuk, sog‘lom fikrli, yuksak ma’naviyatli, Konstitutsiyaviy bilim-
larga ega qilib tarbiyalash har birimizning burchimizdir. 

Foydalanilgan adabiyotlar ro‘yxati:
1.	 Vahobov X., Alimqulov N.R., Sultanova N.B. Geografiya o‘qitish metodikasi. - Toshkent: Nodirabegim, 2021.
2.	 Qurbonniyozov R. Geografiya o‘qitish metodikasi. - Urganch, 2001.
3.	 Mo‘minov O. Geografiya ta’limi metodikasi. - Toshkent: O‘qituvchi, 1986.
4.	 Lambert D., Solem M., Tani S. Achieving Human Potential Through Geography Education: A Capabilities Approach 

to Curriculum Making in Schools // Annals of the Association of American Geographers. - 2015. - Vol. 105, No. 4. - P. 
723-735.

5.	 Solem M., Lambert D., Tani S. Geocapabilities: Toward An International Framework for Researching the Purposes and 
Values of Geography Education // Review of International Geographical Education Online. - 2013. - Vol. 3, No. 3. - P. 
214-229.

6.	 Hemmer M., Uphues R. A Model for a Competency-Based Teacher Education in Geography Teaching // Journal of 
Geography Education. - 2011. - Vol. 39, No. 1. - P. 25-44.

7.	 Abdullayev M.D. Umumiy o‘rta ta’lim maktablarida “Jahon iqtisodiy va ijtimoiy geografiyasi” fanini o‘qitish nazariyasi va 
metodikasi. - 2023. - 1-jild, 9-son. - B. 89-93.

8.	 Soataliyev Y. Oliy ta’lim tizimida geografiya fanlarini o‘qitishning nazariy-metodologik asoslari // Qo‘qon DPI. Ilmiy 
xabarlar jurnali. - 2026. - 8-jild, 7-son. - B. 334-344.

9.	 Qo‘qon DPI. Ilmiy xabarlar jurnali. [To‘liq maqola ma’lumotlari kiritilishi kerak.]

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

